
CHERTU A IS TZÌNTZULAS 

Is tzìntzulas sunt babbois apuriosos e infadosos chi nudrende·si de sàmbene pro sa crèschida de is oos, 

podent trasmìtere maladias virales fintzas graves a is vertebrados e a s'òmine cales: Chikungunya, West Nile, 

Dengue e Zika. 

Is tzìntzulas acumprint grandu parte de su tziclu biològicu issoro in s'abba e, ca non s'istèsiant meda de 

su focolaio de orìgine, pro s'amparare de is issas punture, est bene evitare sa formatzione de pulis piticheddus 

in ui custus babbois podent criare. 

 

 

 

CUSSÌGIUS PRÀTICOS PRO IS TZITADINUS 
 

1. Eliminare de is cortis, terratzas e giardinus dogna strèxu piticu de abba (botus, bidonis, sicus, 

arrusciadorisetc.); 

2. isboidare e limpiai dogna chida su strexu a suta de su vasu, serbatojus piticus, vaschette de condensa 

de is cunditzionadores, abbadòrgios pro is animales domèsticos; 

3. compidare stanti stanti is grondaie mantenende·las lìberas e limpiadas; 

4. cobèrrere is cisternas, putzos e totu is cuntenidoris ue si toddet s'abba piovana cun tapus ermèticus, 

telus o muschiteras tiradas bene; 

5. tènnere limpiadas caditoie internas e tombinus evitende su s’abba firma in ui est possìbili a serrare 

cun muschiteras bene tiradas; 

6. no abbandonai neumàticus o cale si siat àteru cuntenidori chi diat pòdere tòddere abba pròina; 

7. tènnere limpiadas funtanas e bartzas ornamentalis, s'in casu ponendi piscis arrubius (chi papant  is 

tzìntzulas); 

8. non lassare chi s'abba abarret firma subra de is telos impreados pro cobèrrere amuntonamentus de 
materiali e linna; 

9. non lassare is piscinas gonfiabilis e àterus giogus prenus de abba  in  prus dies; 

10. garantire un'amparu mecànicu in is domus cun s'installatzioni de muschiteras a is fentanas. 

 
In prus, est possìbili a tratare lutzinas eventualis no eliminabilis, cun larvicidi biològicos a base de Bacillus 

thuringiensis imbènneres acanta potecarias, parafarmacie e rivendite ispetzializadas, sighende is indicus 

aporridus in eticheta. 


